
و (اورليق Orlyk) نامندەکی هەتمانلر امداد آلمق ايجون آلمانیایه، (مازەپا Mazeppa) هەتمانی ایسه عينى مقصد ایله اسوچه مراجعت ابتديلر. حتى ايكنجى (قاتەرينا) نك دور سلطنتنده بيله اوقراينا اصیلزادكانی موسقوفلق عالمنك مظالمنه قارشو پروسیا سرای قرالیسندن استمداد ابتديلر. کچن سنه مارت آینده (کيەف) شهرنده (شەوچەنقو Schewtschenko) نامنه وقوع بولان نمايشـدر وبونلر اثناسنده «يشاسون آوستريا»، «محو اولسون روسیه» کی ندالر یوکسلدیلمسی اوقراينا مفکورۀ سياسيەسنك تكرار عنعنات قديمة تاريخيه طريقنی طوتمغه باشلاديغنه اك باهر بردليلدر.

و اوقراينا جمعیت استخلاصیەسی، نامی آلتنده برلشمش اولان بز اوقراینالیلر روسیه ايله صوك وقطعى بر حساب كورمك اوزرە بوتون قوتلرمزى جمع وصرف ايدەجكز. روس - آوستريا حدودينك ایکی طرفندەده متوطن اولان ملتمز ارثی دشمنمز ایله قطعی و انتهائی بر حربه كيريشمك اوزره حاضر لانديغي وسلاحلندیغی شوو خیم زمانده بوتون عالم مدنيته شو خطابه مرزی توجیه ایدییورز. ازجان ودل تمنى ایدرزکه اوعالم حقلی دعوامزی مدافعه ایتسون. بز اوروپا افکار عموميەسنه اوقراینا دعواسنك عينى زماندەده اوروپا ده موقر اسیسی دعواسی اولدیغی قناعت وايمانيله مراجعت ايدييورز، اوقراينـانك واسع اووه پرنده روسیه به قارشو اوقراينا حکومتی شکلنده قوی بر استحكام وجوده كتيرلمه نيجـه اوروپا هیچ بر زمان راحت یوزینی كورميەجك، اوروپا هیچ بر زمان چار لغك تهلكه استيلاسندن قورتولميه جق، اوروپا هیچ برزمان آثار واجراآت مدنيه سـنك آتیسندن امين اولمیەجقدر.

